
ՀԱՅԱUՏԱՆԻ    ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅՈՒՆ
ՈՐՈՇՈՒՄ
     թիվ         - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 18-Ի ԹԻՎ 1233-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաuտանի Հանրապետության կառավարությունը որոշում է. 

 1. Հայաստանի Հանրապետության կառավարության 2006 թվականի օգոստոսի 18-ի “Հայաստանի Հանրապետության կառավարությանն առընթեր Հայաստանի Հանրապետության ոստիկանությունում տեղամասային տեսուչների աշխատանքների կազմակերպման կարգը հաստատելու մասին” թիվ 1233-Ն որոշման 1-ին կետով հաստատված կարգի`

1) 16-րդ կետի “գ” ենթակետը շարադրել հետևյալ խմբագրությամբ.

“գ) օրենսդրությամբ սահմանված կարգով մասնակցել պարտապան ֆիզիկական անձանց հետախուզմանը:”.
2) 31-րդ կետը լրացնել հետևյալ բովանդակությամբ “ժ” ենթակետով`
“ժ) հսկողություն իրականացնել տեղամասային տեսուչների կողմից օրենսդրությամբ նրանց վերապահված իրավունքների իրացման և պարտականությունների կատարման նկատմամբ:”:
 2. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 

“Հայաստանի Հանրապետության կառավարության 2006 թվականի օգոստոսի 18-ի թիվ 1233-Ն որոշման մեջ փոփոխություն և լրացում կատարելու մասին” ՀՀ կառավարության որոշման նախագծի
1. Անհրաժեշտությունը. Նախագիծը ներկայացվում է «Հայաստանի Հանրապետության ոստիկանության կողմից հետախուզական աշխատանքների իրականացման կարգը սահմանելու մասին" ՀՀ կառավարության որոշման հետ համատեղ, քանի որ վերջինում նախատեսվում է ՀՀ ոստիկանության պրոֆիլակտիկայի ստորաբաժանումների կողմից պարտապան ֆիզիկական անձանց հայտնաբերելու ուղղությամբ իրականացվող միջոցառումների այլ ընթացակարգ:

2. Ընթացիկ իրավիճակը և խնդիրները. ՀՀ կառավարության 2006 թվականի օգոստոսի 18-ի թիվ 1233-Ն որոշմամբ հաստատված ՀՀ ոստիկանությունում տեղամասային տեսուչների աշխատանքների կազմակերպման կարգի 16-րդ կետի “գ” ենթակետի համաձայն` հետաքննության, նախաքննության և դատական մարմինների հետ համագործակցելիս տեղամասային տեսուչները պարտավոր են համապատասխան պետական մարմինների գրավոր հարցումների հիման վրա անձնագրային ծառայության աշխատողների հետ համատեղ աջակցել ալիմենտից, դատաքննությունից, քրեական պատասխանատվությունից, պետության ու քաղաքացիների օգտին բռնագանձվող գումարների վճարումից խուսափող անձանց հայտնաբերման գործում:
«Հայաստանի Հանրապետության ոստիկանության կողմից հետախուզական աշխատանքների իրականացման կարգը սահմանելու մասին» ՀՀ կառավարության որոշման նախագծով նախատեսվում են այլ  կարգավորումներ:

3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:

4. Կարգավորման նպատակը և բնույթը. Որոշման նախագծով սահմանվել է տեղամասային տեսուչների պարտականությունը օրենսդրությամբ սահմանված կարգով պարտապան ֆիզիկական անձանց հետախուզելու ուղղությամբ և համապատասխան լրացում է կատարվել պրոֆիլակտիկայի բաժանմունքի պետերի պարտականությունները սահմանող կետում:

5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության Իրավական ապահովման վարչության կողմից:


6. Ակնկալվող արդյունքը. Որոշման ընդունման արդյունքում կհստակեցվեն ՀՀ ոստիկանության պրոֆիլակտիկ ստորաբաժանումների լիազորությունները պարտապան ֆիզիկական անձանց հետախուզումն իրականացնելիս:




Հ Հ   Ո Ս Տ Ի Կ Ա Ն Ո Ւ Թ Յ Ո Ւ Ն
Տ Ե Ղ Ե Կ Ա Ն Ք
“Հայաստանի Հանրապետության կառավարության 2006 թվականի օգոստոսի 18-ի թիվ 1233-Ն որոշման մեջ փոփոխություն և լրացում կատարելու մասին” ՀՀ կառավարության որոշումն ընդունելու արդյունքում ՀՀ պետական բյուջեի եկամուտների և ծախսերի էական ավելացում կամ նվազեցում չի նախատեսվում:
Հ Հ   Ո Ս Տ Ի Կ Ա Ն Ո Ւ Թ Յ Ո Ւ Ն 
Տ Ե Ղ Ե Կ Ա Ն Ք  

“Հայաստանի Հանրապետության կառավարության 2006 թվականի օգոստոսի 18-ի թիվ 1233-Ն որոշման մեջ փոփոխություն և լրացում կատարելու մասին” ՀՀ կառավարության որոշումն ընդունելու կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանում:
Հ Հ    Ո Ս Տ Ի Կ Ա Ն Ո Ւ Թ Յ Ո Ւ Ն 
